
PAULO GENA TORETOQRE
GINIGUINENA TESALONIKA

EKALESIARI GERI

1 Tesalonika vaga-foforina gurugari

Mai fefa gena tugamagi baregona tu Iesu gena
genogoi-iagoma vaga-ruaruana. Korana tu Iesu
gena iagoma vaga-ruaruana mai fefai tu ekiragi-
gutumaiato.

Paulo na mai fefa tu Korinto na etore-iagoato,
mo tu gena evanelia varivarina vaga-ruaruana
nuganai (Apostolo 17:1-14). Mai fefa Paulo na tu
lagani 50 ema 51 nuganai ta etoreato, mo tu Keriso
maki emaseto murinai vau.

Mai fefai siri baregori tu karoa 4:15-18.

Paulo na mai fefa giniguinena etoreato korana
eurato, Tesalonika ekalesiari 1) bene launagiri,
Barau na geri ai eveirito veigari tarimarima
goirari ai begene vaga-foforiri; 2) bene vaga-
ribari, Ilesu ma beiagomani; 3) bene launagiri, Ba-
%‘au korana-iagina magurina korikorinai begene

anu.
Paulo na mai fefa tu maigesi eboiogaiato:

1. Gia aigesi vevaga-maguri gegoitagoto - karoa
1-3

2. Gia aigesina begene tanu mo maguri varigunai
- karoa 4-5

1 Gai tauma toitoi, Paulo, Silas, e Timoteo, na
Tamara Barau ema Veregauka Iesu Keriso gena
ekalesia Tesalonika nuganai gatore-vinimini.

Varevare-bara ema maino gemi ai bene tanu.

Tesalonika tarimari geri maguri

2 Gai tu garo mabarari ai Barau gavaga-namoani
gomi mabarami daimi ai, ema gema guriguri
nugari ai gakiragimini. 3 Korana Barau, gita
Tamara, goiranai gavetugamagi-tagoni, gomi gemi
vegabidadama kamasi Zotovo-nagirini, e Zgemi
veuravini ai kamasi gogunagaveni, ema gemi
vetugamagikau gita gera Veregauka Iesu Keriso
genai kamasi govaga-gwagigirini. 4 Tarikakama
mabarami, gai ribama gomi tu Barau na eura-
vinimini ema gia na evirigimito gia gena. 5> Korana
Vari Namona gai na gavinimito tu dia gurugai
mogo, senagi lauka Veaga ma segukana e ma
mogonina gesi. Gomi maki ma ribami, gomi gemi
namo uranai gai tu kamasi gatanuto gomi fakami
ai.

6 Benamo gomi na maki gai gotovotovomato
ema Veregauka gotovotovoato enabe gevaga-
midigu midigumito, senagi Barau gena guruga
gogabi-rageato ma vereremi gesi. Mo verere
Iauka Veaga na evinimito. 7 Tauna moga gomi
tu vevaga-gita namonai goiagoto vegabidadama
tarimari mabarari Makedonia ema Akaia geri.
8 Korana gomi gemina Veregauka gena guruga
eraka-rosito tu dia Makedonia ema Akaia nugari
ai mogo, senagi gomi gemi vegabidadama Barau
genai tu gabu mabaranai bege ribaia. Moga
lorinai monai gai na guruga ta tu asi ma
baga kiragiani. 9 Gia taugeri maki gevekiragito
gai na gavarivarimito nai, gomi na gai ka-
masi gogabi-ragemato, ema kamasi babarau
goiaguirito, Barau magurina ema mogonina ve-



1 TESALONIKA 1:10 iii 1 TESALONIKA 2:7

tugunagina bogono iago-vini gana, 10 ema Natuna
Iesu gonariani guba na ma begenogoi-iagomani.
Gia tu Barau na mase na ma evaga-varigisi
genogoiato, ema gena baru bevaga-foforiani o
tarimarima bevaga-kotarini garonai, Iesu na be-
vaga-magurirani.

2

Paulo gena gauvei Tesalonika ai

1 Tarikakama mabarami, §omi taugemi ma
ribami, gemi ai gaiagosito nai, asi gagauvei-
kavato. 2 Gomi ribami maki, gai Tesalonika
gana rogosi rogo bagana iagosi nai, Filipi ai
gevaga-midigu midigumato e gekira-fitogamato.
Mogoni, geiagoma-vini baregomato, senagina Ba-
rau na evaga-kokoremato, gena Vari Namona
bagana kira-varami gana. 3 Gai gema velaunagi
gomi gemi ai tu dia guruga babobabo ai, dia
tugamagi rakavari ai, e dia ta bagana gofaia gana.
4 Senagi Barau na evaga-mogonimato Vari Na-
mona bagana fiua. Moga lorinai gakiragiani, dia
tarimarima bagana vaga-iakuri gana, senagi Ba-
rau bagana vaga-iakua gana. Gia na gai nugama
evetaurini. 5 Gomi ribami, e Barau maki goiranai,
gai gaiagosito nai tu, dia nuga-gani ai gavaga-rage
gofakaumito-goi, e mata-ganigani ai gaguruga-
gofakauto-goi. 6 Gai tu asi gomi na bogono vaga-
ragema, 0 tarima tari na begene vaga-ragema
gatato. 7 Gai tu Keriso gena apostolo tarimama,
be ma gema maoro, gema-gama gomi gemi ai

bagara kiragi. Senagi gomi gesi tatanuto-goi ne-
ganai, gai tu marana, sina ta na natuna egita-
gaurini kavana. 8 Gauravini-rakavamito lorinai
gaurato, dia Barau gena Vari Namona mogo gemi
bagana kiragi, senagi gema maguri maki gatore-
taririto, korana gema veuravini gemi ai tu barego
lelevagi.

9 Tarikakama mabarami, gai kamasi
gagauveito-goi ema gavekwaragito-goi rogo
gotugamagi-tagorini, ene?  Barau gena Vari
Namona gagobata-vinimito-goi nuganai, bogi-
lagani gagauveito-goi, gema-gama bagana dogari
uranai, baga vaga-doge-ganimini garina.

10 Gomi na gogitamato ema Barau na
maki egitamato gai kamasi gaveagato, gavei-
maoromaoroto ema asi gema kerere ta Zomi
vaga-mogoni tarimami fakami ai. 1! Gomi
ma ribami, gai na gomi tata Zaveimito-goi tu
tama na natuna Kkorikorina eveiani kavana.
12 Gai na gavaga-kokoremito-goi, gemi tugamagi
gavaga-gwagigirito-goi, ema galau-nagimito-goi
Barau vaga-iakuna veigari bogono veiri gana.
Gia na ekeamini, gena Basileia ma marevana
baregona bene vinimi gana. 13 Gai na Barau
gatanikiu-viniani garo mabarari ai, korana
ta tu, gena guruga gagabi-iagosiato neganai,
gomi na gosegagiato ema gogabi-rageato tu dia
tarimarima geri guruga, senagi guruga mogonina
korikori, Barau gena guruga. Mo guruga tu
govaga-mogoniani tarimami nugami ai egauveini.
14 Tarikakama mabarami, gomi tu Barau gena
ekalesia Keriso Iesu nuganai Iudea gesi bogo

ilaila, korana Iuda tarimari na gia gevaga-
midigu midigurito ilailanai, gomi maki gemi
dogoro tarimari na gevaga-midigu midigumini.
15 Juda tarimari na Iesu Veregauka ema peroveta
tarimari gevagirito, ema gai maki gelaimato.
Barau tu asi gevaga-iakuani, ema tarimarima
mabarari gekira-sirivagi vinirini. 16 Gai maki
gekira-goimani irau bese tarimari geri ai Vari
Namona asi bagana kiragia, korana maguri
vanagivanagi bege gabiani garina. Mogesi geri
rakava vanagivanagi gevaga-baregorini. Senagi
Barau gena baru maki iatari ai tu varau bevotu.

Paulo gena ura baregona Tesalonika tarimari
ma bene gitari
17 Tarikakama mabarami, nega kotari rogo gai
gomi sevimi na geinu-vegitamato, dia tugamagi ai,
senagi taugani ai, asi ma gagitamini. Gema ura
baregona goirami bagana gitari. 18 Gai gaurato tu
ma bagana iagosi gomi gemi ai. Mogoni, au Paulo,
vaga-vira akirato, senagi Satani na gema dabara
ekouato. 19 Bagana genogoi vegata, korana gomi
tu gai gema tugamagikau, gema verere e gema
kokore voina gera Veregauka Iesu goiranai gia ma
beiagomani garonai. 20 Mogoni, gai gema veiavi e
verere korana tu gomi.

3

Paulo na Timoteo etuguato Tesalonika §ana
1 Gai gema vevaga-gwagigi gekorito, benamo
gakirato, namona tu gai tauma ruarua mogo
Atena ai bagana tanu, 2 a gai tarikakama Timoteo

tu bagana tugua gomi gemi ai. Gia tu gai gesi Barau
gena vetugunagi gaiago-viniani, Keriso gena Vari
Namona gagobata-iagiani. Gia na bene vaga-
kokoremi ema gemi tugamagi bene vaga-gwagigiri
gemi vegabidadama nuganai. 3 Be, gomi ta na
gena vegabidadama asi bene raga-kwanea mani
midigumidigu gogoitagorini nuganai. Gomi rib-
ami, manigeri tu bita goitagorini vegata. 4 Gai
rogo gomi gesi tatanuto-goi nai, gakiramito-goi,
gita tu bege vaga-midigu midigurani, benamo
mogeri gefoforito, be goribarito. 3> Moga lori-
nai, gegu vevaga-gwagigi ekorito, benamo Tim-
oteo atugu-iagosiato, gia genana banama riba,
gemi vegabidadama tu kamasi gotoreani. Korana
irau dabara tari ai veribagani tauna na beriba-
ganimini, benamo gai gema vekwaragi asi taunai
beiagoni garina.

Timoteo gena vevarifiu

6 Toma Timoteo tu gomi gemina begenogoi,
gomi gemi vegabidadama e veuravini variri na-
mona bema Kkiragiri. Bekirama, gomi na gai
rogo gotugamagi-tagomani, ema gourani bogono
gitama, gai na gomi bagana gitami gatoni ka-
vana. 7 Moga lorinai, tarikakama, gema midigu-
midigu ema dabara doko mabarari nugari ai gemi
vegabidadama na gevaga-kokoremato. 8 Korana
gomi Veregauka genai bogo ruga-gigitarini ne-
ganai, gai gema maguri toma tu mogoni bege na-
moni. 9Barau gomi daimi ai kamasi baga tanikiu-
viniani, korana gai gema verere tu asikeikeina
gomi gemi ai Barau @goiranai. 10 Bogi-lagani
ma nugama mabarari gesi gagaugauni, gomi

goirami ma bagana gitari ema gemi vegabidadamai
gorabuni dagarari na bagana vaga-kavami gana.

11 Bere namo gita Tamara Barau taugena na
ema gera Veregauka Iesu na gema dabara begene
veia, gomi gemi ai bagana iagosi. 12 Gera
Veregauka na maki gomi veuravini na bene vaga-
vonuvonu-ragemi, karomi tata ema tarimarima
mabarari bogono ura-viniri uranai, gai na gomi
gaura-vinimini kavana. 13 Barau na nugami bene
vaga-kokoreri, benamo asi gemi vei-rakava ta e
ma veagami gesi Tamara Barau goiranai bogono
ruga, gera Veregauka Iesu ma beiagomani ma
gena veaga tarimarimari mabarari gesi garonai.
Amen.

4

Barau na eura-viniani magurina

1 Tarikakama mabarami, §egu guruga vaga-
magona tu maiga. Barau vaga-iakuna gana aigesi
bogono tanu tu gavaga-ribamito. Mogoni, gomi
tu mogesi gomagurini. Iesu Veregauka aranai
ganogimini e galaunagimini, ma bogono kokore-
iagiri gana. 2 Korana vevaga-riba gurugari Iesu
Veregauka gena maoro na gavinimito tu gomi ma
ribami.

3 Barau gena ura tu bogono veaga, mata-
boraga e vegura-vanagi veigari gerina bogono
raka-vegita. 4 Gomi tau tata maki §aragomi gesi
bogono tanu ma veagami e ma vegubakaumi
gesi. 5 Dia mata-boraga na bene gori-kaumi noga
Barau asi ribari beseri kavana. ¢ Ema mo veiga

rekenai tau ta na tarikakana asi bene gofagofa-
iagia ema gena ura bene veia. Gai na ma nugama
mabarari gesi gakira-guinemito: Mogesi eveini
tarimana tu Veregauka na gena rakava voina

bevinjani. 7 Korana Barau na ekearato tu dia tana
mata-boraga e tana vegura-vanagi, senagi tana

veaga gana. 8 Moga lorinai, dei na mo vevaga-
riba gekira-fitogaiani tu dia tarimarima gekira-
fitogarini, senagi lauka Veaga evinimini Barauna
ekira-fitogaiani.

9 Au na tarikaka uraviniri gurugari tu toma
asi batore-vinimini, korana Barau na evaga-
ribamito, gomi tata bogono veura-vevini.
10 Mogoni, gomi na tu tarikaka mabarari
Makedonia nuganai goura-vinirini. Senagi
tarikakama, gai na ma gavaga-nagimini, mani
veiga bogono vaga-baregoa. 11 Dagara baregona
gomi kamasi bogono tanu tu maigesi: Asi bogono
guru-rage. Taugemi gemi Zauvei bogono vei,
ema taugemi gimami na bogono gauvei Zemi-
gami bogono dogari gana, 8ai na gakiramito
ilailanai. 12 Monana vau asi ekalesia tarimari
na bege gubakaumini, ema ta genai asi bogo
tugamagikauni, korana dagara tai asi bogo rabuni.

Iesu gena genogoi §arona

13 Tarikakama mabarami, gai gaurani bogono
riba, gemaseto tarimari tu kamasi. Be, asi bogono
tugamagi-meto, asi geri tugamagi-dadamagi tari-
mari kavana. 14 Gita na tavaga-mogoniani tu
Iesu emaseto, murinai tu ma evarigisi-genogoito.
Mogesi nai ma tavaga-mogoniani deikara Iesu

gegabidadama-viniato-goi nuganai gemaseto tari-
mari tu Barau na ma bevaga-varigisi geno-goirini,
Iesu gesi begabi-vegogorini.

15 Gai na kara gavaga-ribamini dagarari tu
Veregauka gena guruga: Veregauka begenogoini
garonai, gita deidei rogo maguri tatanuni
tarimara na gemase-guineto tarimari asi bita
raga-kwanerini, asi bita guineni Veregauka gesi
vegoitago. 16 Barau begurugani ma segukana
gesi, aneru baregona maki bekeakeani, ema
Barau gena dudu befururuani garonai, Veregauka
taugena guba na bemarigoni. Benamo deikarari
gemaseto, Keriso gevaga-mogoniato-goi nuganai
gemaseto tarimari, bege varigisi-guineni. 17 Moga
murinai, gita rogo tamagurini ema rogo tatanuni
tarimara Barau na gia geri ai ma bevaga-raka-
kaurani magube nugari ai Veregauka gesi bitana
vedogari gana, guba e tanobara fakari ai. Benamo
Veregauka gesi bita tanu-vanagi vanagini. 18 Moga
lorinai maigeri guruga gerina gomi tata bogono
vevaga-kokore-vevini.

S

Bogono rovina-tore Veregauka ma beiagomani

1 Tarikakama mabarami, gai na gomi asi ma
baga tore-vinimini, aitoma mo nega e hora bege
foforini. 2 Korana gomi taugemi ma ribami
gitakau, Veregauka gena iagoma garonai tu lema
tarimana, bogi eiagomani kavana, beiagomani.
3 Tarimarima bege kirani, “Maino ema dagara
mabarari namo mogo.” Nuganai tu asikauna
kerere baregona na begabirini, noga vavine ma

banina diana eguruni kavana. Tarima ta asi
beraga-magurini. 4 Senagi tarikakama, gomi tu
dia mukuna nuganai gotanuni tarimami, be mo
garo na nugami tu asi bene vaga-farevagiri lema

tarimana kavana._5 Gomi mabarami tu mama e
lagani tarimami. Gita tu dia bogi e mukuna geri

tarimarima.  Moga lorinai gita tu asi bitana gena,
asi bitana tanu-kava, tarima tari geveini kavana,
senagi bitana tataga, bitana bogeboge, ema gera
tugamagi begene maoro. 7 Gegenani tarimari tu
bogi ai gegenani, ema geniuniuni tarimari maki
bogi ai geniuniuni. 8 Senagi gita tu lagani gena
tarimarima dainai, gera tugamagi begene maoro.
Gita tu vegabidadama e veuravini gesiri kobarai
bitana toreri, ema vevaga-maguri vetugamagina
debara kwaragaunai tana vaga-iagoa. ° Korana
Barau na egabi-virigirato tu dia gia §ena baru na
tana midigumidigu gana, senagi vevaga-maguri
bitana gabia gera Veregauka Iesu Keriso genana.
10 Gia gita urarai emaseto tu, ia gesi bitana tanu-
vanagi vanagi gana, enabe gita rogo maguri o
mase gia ma beiagomani garonai. 11 Moga lorinai
gomi tata bogono vevaga-kokore-vevini e bogono
vevaga-kava-vevini, maitoma goveini kavana.

Vevaga-riba gurugari tari
12 Tarikakama mabarami, ganogimini, Zomi
fakami ai gegauvei-kokoreni, Veregauka aranai
genarimini e dabara korikori ai gevaga-ribamini
tarimari bogono gubakauri. 13 Geri gauvei dainai
bogono gubakau-baregori ema bogono ura-viniri.
Ma mainomi gesi bogono tanu.

14 Tarikakama mabarami, gavaga-nagimini,
gauvei asi geveini tarimari bogono sisiba-
viniri, gegarini tarimari bogono vaga-kokoreri.
Moira tarimari bogono vaga-kavari, tarimarima
mabarari geri ai bogono vevaga-gwagigi.

15 Bogono bogeboge, tarima ta na rakava na
rakava voina asi bene veia, senagi vanagivanagi
gomi tata gemi ai ema tarimarima mabarari geri
ai maki veiga namori mogo bogono veiri.

16 Garo mabarari ai bogono verere. 17 Garo
vanagivanagi bogono gaugau. 18 Barau bogono
tanikiu-vinia dagara mabarari geri ai. Korana
mani tu Barau gena ura gomi Keriso lesu gesi
gomagurini nuganai.

19 Tauka Veaga karavana asi bogono vei-
busea. 20 Peroveta gurugari asi bogono kira-
fitogari. 21 Dagara mabarari bogono riba-
ginikauri; namori mogo bogono gabi-rageri.
22 Rakava dagarari mabarari gerina bogono raka-
vegita.

Vevaga-namo gurugari

23 Maino Barauna na bene vaga-veaga
ginikaumi. l[aukami, e gemi maguri, ema
tauganimi mabarari gia na bene nariri, kerere
ta na maki asi bene gabimi, bene iago mo, gera
Veregauka Iesu Keriso gena iagoma garonai.
24 Gomi ekeamito Barauna gena guruga mabarari
tu mogoni, gia na beveirini.

25 Tarikakama mabarami, gai maki iatamai
bogono guriguri.

26 Tarikaka mabarari vetarikaka verauna na
bogono vaga-namori.

27 Alaunagimini Veregauka aranai mai fefa
bogono iavi-foforia tarikaka mabarari goirari ai.

28 Gera Veregauka Iesu Keriso gena varevare-
bara gomi gemi ai bene tanu.

